
К А В Р У Ҫ.
(К А Л А В),

I
»

— Ех — анне мана йуратат-ҫке! Ман анне 
пуринт^ен те аван — тесе мухтанат Шаклапуҫ- 
Кавруҫ ытти ат,асем хушшинт,е.

Паллах ӗнтӗ кирек кама та хӑй ашшӗ-амӑшӗ 
пуринтӳен аван, пуринт,ен ырӑ пек туйӑнат. 
Ант,ах, тӳррипе каласан, Кавруҫ амӑшӗ — 
Праски пек ӑслӑ, йӗркеллӗ хӗрарӑм гтӗтӗм 
йалӗпе те тупма ҫук.

Шӑкӑлт,и кайӑксем пек пурнаҫҫӗ, хурлама 
ҫук—теҫҫӗ вара йалти ҫынсем Кавруҫ ашшӗпе- 
амӑшӗ пурӑнни ҫин^ен.

Тӑхӑр ҫул ытла ӗнтӗ вӗсем пӗрле пурӑнма 
пуҫлани, ҫаггах га вӗсем ҫапӑҫни-харкашни 
ҫинт^ен сас-т,ӗвӗ илтӗнмест, пӗр-пӗринпе пит 
килӗштерсе пурнаҫҫӗ.

Пурнӑҫ аван пыра1' те, ат,исем ҫамрӑк. Кав- 
руҫ ҫит,Т)ӗ тултарса саккӑра ҫеҫ пуснӑ. Вирук 
ун йӑмӑкӗ пиллӗк те тултарайман-ха. Кавруҫ- 
ран асли (Сан,ук йатлӑт)т)ӗ) пӗр ҫула ҫити'5- 
т,енех кӑсамӑк гзирӗпе вилсе кайрӗ. Ат,а т,ухне



4

темле '5ир те ҫаклана^ вӗт вӑл, ҫитмение тата 
пирён т,ӑваш, т^ир-^ӗр лексен вара пул,нитсана 
илсе кайас вырӑннетӗрлӗ ним пӗлмен йумаҫсем 
патне ҫӳресе ытларах сийен курат. Тушахах 
та вара, хут вӗренмен йумӑҫ карт,ӑксем, хӑйсем 
те сывмарскерсем ҫын т,ирӗ ҫинт,ен ӑҫтан 
лӗл^ӗр-ха^Тӗттӗм, хӑйсем пекех хут вӗренмен 
ҫынсене улталаса пурйнаҫҫӗ. Т)ир-т,ӗр лексенех 
пул^нитсана тухтӑр, йе хвершйл патне кайас 
пулаТ вӗсем тӗрлӗ т,ире йепле сывлатмалли 
ҫинт,ен кӗнекесем тӑрӑх ӑста вӗреннӗ.

СаН)ука та тухтӑра кӑтартнӑ пулсан, сывалнӑ 
тапулӗтуҫӗи тен? Капла ӗнтӗ ҫамрӑклах, пурӑнса 
курмасӑрах, вилсе кайрӗ.

Кавруҫ курман та ӑна, амӑшӗ каланинт,ен ҫеҫ 
пӗлет, пит шеллет ӑна Кавруҫ.

— Т)ипер ӳснӗ пулсан унпа иксӗмӗр выл,анӑ 
пулӑттӑмӑрт^ӗ — тет вара вӑл ӑна аса илнӗ 
вӑхӑтра.

Ҫулла хӗртсе хӗвел пӑхнӑ т,ух, урамра йе 
ҫаран ҫинт,е, йешӗл курӑк ҫинт,е выл,ани тем- 
рен те аван. Ҫара уран, йӳле пилӗк. картус- 
сӑрах Кавруҫ ирхине ирех тухат те, тёттӗм 
пулит,т,ен, урамра хӑй йулташӗсемпе ырми- 
канми выл,аса ҫӳрет. Тусӗсем сахал мар унӑн, 
ҫитмелле. Пуринт,ен ытла кӳршӗ (пускил,)



ат,ине — Ҫумука — йуратат, пӗрмайах ҫавӑнпа 
ҫӳреҫҫӗ, йӑваш вӑл, Куҫма Ван,укӗ пек усал 
мар, ҫапӑҫмасТ. Ван}ук вара вы.л,ама тытӑнсанах, 
хирӗҫме, ҫапӑҫма тытӑнат. Йуратмаҫҫӗ ӑна, 
ҫавӑнпаурамра, никам та вы.т,асшӑн мар унпала.

— Усал ан пул ӳлӗмрен, ҫапла кирлӗ!
Ҫапах та хӑш т^ух пырса ҫулӑхат-ҫулӑхатех.

Пӗтуҫен нийепле выл,ама аптӑрат пулмалла.
— Ҫапӑҫмасан выл,ама йышӑнатпӑр—теҫҫё 

вара ытти ат,асем вӑл вӗсен патне пырсан. 
— Ҫапӑҫмӑна?

—  Ҫук тимӗн, аван вылӳшйр— тет вара вӑл.
Выл,ама йышӑнаҫҫӗ, ан^ах Ван^ук хӑй сӑмахне

т,ас манат. Усал ӗнтӗ, мӗн калӑн!
Кавруҫ та ҫавӑнпах йуратмаст ӑна, ытти 

ат,асемпе, хӑй тусӗсемпе вы.т,ат.
Мӗнле кӑна вӑйӑ шухӑшласа кӑлармаҫҫӗ, 

нулӗ? темӗн те пур унта; лашалла выл,аҫҫӗ, 
тыр вырмалла, (тырӑ тесе курӑка вырса типӗ- 
теҫҫӗ), ӗҫкӗ-ҫикӗ вӑййи... шутласа та кӑларас 
ҫук. Сирӗн йалта та, ҫулла а^асем вӑй-выл,ӑҫҫӗ 
пул,? Пӗт,ӗк т,ухне епӗ хам та, пит йурататтӑм 
выл,ама.

Ҫӳресен-ҫӳресен ӑшӑпа тарлатӑн. Шыва 
кайса кӗретӗн те. Ех аван ҫке! Т)уна уҫсах 
йараЕ

Кавруҫсен хыҫӑнт,ех пӗр пӗт,ӗк ҫырма пур, 
хал^те пӗвесе хунӑ, ҫавӑнпа шывпухӑннӑ. Тарӑн 
мар унта, Кавруҫа кӑвапа таран кӑна. Пӗр тӗлтен 
йухса выртнипе, шывӗ гӑрӑ, хӑш т,ух выл^ӑх 
гавраш кӗрсен ҫеҫ пӑтратса хӑварат, кайран 
йухса татах тӑрӑлат.

Еретлӗ ларса апат ҫиме те вӑхӑт ҫук Кав- 
руҫӑн. '5 ас-Т)асах, пӳрте кӗмесӗрех, т,ӳреТ)е 
патне т,упса пырат те:

— Анне-е-е! ҫӑкӑр касса парха мана, ҫийес 
килет,ӗ-ӗ-ӗ! тесе кӑшкӑрат. хӑйӗн шӑнкӑрав 
пек, ҫинҫе сассипе.

Ӑҫга ес пайан кунӗгтех '5упса ҫӳретӗн, кӗр 
пӳрте, кӗрсе, ларса ҫи, ура ҫин^ен ӑша кӗмест, 
усси ҫук — тет вара ӑна амӑшӗ.—Кӗр! памас- 
тӑп т,ӳре"5ерен! — Вӑхӑт ҫук, анне, тата кӑшт 
ҫеҫ выл,атӑп, пар ^асрах —  тархаслат Кавруҫ.

Ҫӑкӑрпа’ паранкӑи’ унта, йе т^ӑкӑт илет те 
вӗҫтерет йулташӗсем патне. Кайарахпа амӑшӗ 
ӑна пӳрте кӗрсе апат ҫиме вӗрентрӗ. ^ӑнах 
та ҫав, урамра тусан, ҫӑкӑр ҫине ге ларат, 
ҫӑкӑр вараланат, пӳртре ҫинине ҫитес ҫук. 
Кавруҫ ӑна хал, аван пӗлет.

Дпат хыҫҫӑн гатах вӑйӑ, ывӑну, кану та 
ҫук. Г1ӗр-пӗринт,ен уйрӑлаймасӑр. хӑш т,ух 
впра пит каҫа йулаҫҫӗ.



— Ман Кавруҫа курмани есӗр? — тесе ыйтса 
ҫӳрет ун пек т,ух, унӑн амӑшӗ, хирӗҫ пулнӑ 
ҫынсент,ен.

— Ха,!5 кӑна Мит^асемпе кунта выл^аса 
Ҫӳреъъӗҫ!

— Е-ей ку ат,апт,асемпе-е, таҫта, мура, кай- 
са ҫухал^ӗҫ---тесе мӑкӑртатса ҫӳрет вара 
амӑшӗ.

I

Акӑ ҫав вӑхӑтрах Ҫумуксен картишӗн^ен 
пӗр кӗтӳ кӗпӗрленсе ъупса тухаҫҫӗ.

—  Таврӑн т,асрах Кавруҫ, т,ас пул, аҫу 
такҫанах килт,ӗ, апат ҫимелле!— тесе ҫавӑтса 
кайат ӑиа амӑшӗ.—Питне ӑҫта хуратрӑн?

—  Хура марҫке ман пит!
— Хура мар сана, хуп-хура. Ҫу иитне аван- 

тарах.
Выл>аса ывӑннӑ хыҫҫӑн анат пит тутлӑ. 

Паранкӑ та гем тути калат.
Хытӑрах ҫи, т,асрах ӳс, мана пулӑшакан 

пулӑн — тесе хистет ӑна ашшӗ. — Сагуук пур- 
наймарӗ, хал^ен пулӑшнӑ пулӗт,Т)ӗ мана. Ну 
кил кунтарах, лар ман ҫумма.

Ашшӗн кӑтра сухалӗ унӑн питне кӑтӑклан- 
тараТ. Сарӑ сухаллӑ унӑн ашшӗ. Ҫӳҫӗсем кӑшт 
хурарах курнаҫҫӗ. Ҫу сӗрнипе пул,. Куймак 
ҫинӗ т,ух, ҫуллӑ аллипе йалан пуҫне сӑтӑраЕ



ҫӳҫӗсем ҫап ҫутӑ курӑнаҫҫӗ вара, кӗлент,е иек 
йакалса кайат пуҫӗ.

Кавруҫ пуҫне амӑшӗ сӗртермест, ҫавӑнпа 
ун ҫӳҫӗсем кӑлкан пек шурӑ. Ҫилпе „вӗл-вӗл“ 
вӗҫеҫҫӗ вара. Амӑшӗ ӑна ытти ат,асен хуш- 
шинт,е ҫӳҫӗнт,енех таҫтан паллат.

— Каласа парха, мӗн турӑн пайан еҫ? — 
хускатса йарат ашшӗ апат хыҫҫӑн.

Кавруҫ мӗн-мӗн тунине каласа парат.
—  Ҫынсемпе ан ҫапӑҫ, ваттисене ан мӑш- 

кӑла, йурамаст — тесе ӑс парат ӑна ашшӗ.
—  Куҫма ВаН)укӗ усал, вӑл ҫапсан ман пӑхса 

тӑмаллаим?
— Ес униа ан выл,а, урӑххисемпе въща. 

Сан гусу камха? сасартӑк ыйтат унтан ашшӗ.
—- Ҫумук ман йуратнӑ тус.
— Ну, ну йурӗ, вьУ1)ӑр ҫавӑнпала. Вӑрмана 

кайса ан ҫӳре, аташса кайсан, кашкӑрсем тытса 
ҫийӗҫ.

Ҫук, каймастӑп епӗ унта... Пӑшал илсе 
паратни? сасартӑк аса илет Кавруҫ.

— Ма сана пӑшал?
- Кайӑк тытма.

— Кам вӗрентрӗ сана? Ҫамрӑкха есӗ, пӗл- 
местӗн. Ӳссен иксӗмӗр ҫӳрӗпӗр пушӑ вӑхӑтра, 
ухутана... Ну кай ҫывӑр, манӑн та, ӗҫе тирпей-

лесен ҫывӑрмалла. Ыран ирех сухана. Пыратни 
манпа сухана?

— Пырап... Ху илсе каймастӑн т а — ӳпке- 
лешет Кавруҫ.

—- Илсе кайӑпха, пырӑн, ӳс пӑртак, тет те 
сакӑ ҫинт,ен урайне йарса, хӑй лашине ҫиме 
пама тухат. Вӑл ӗҫ пуҫтарса кӗнӗ ҫӗре Кавруҫ 
тутлӑ ӑйхӑпа ҫывӑрат.

Ирхине тӑрсан куҫӗсене йӑвалакалат те тӳрех:
— Атте ӑҫта, ӑҫта кайрӗ татах? — тесе ыйтат 

амӑшӗнт,ен.
— Ҫӑвӑн та, апат ҫи малтан... Аҫу сухана 

кайрӗ. ӑҫта кайрӗ пулаги?, сухана кайрӗ — 
тавӑрса калат амӑшӗ, кӑмака пант,е тур^ӑка- 
семпе, '5ӳлмексемпе кӗмсӗртетсе.

— Мана ма тӑратмарӑ-ӑр! — нӑшӑклатма 
тытӑнат Кавруҫ, аллисемпе, куҫнё йӑвалака- 
ласа. —  Нпӗ те кайасшӑнту^ӗ, хӑй те илсе 
кайап терӗ-ӗ!..

— Тӑратрӑмӑр сана. Ан сӗркеле куҫна, таса 
мар аллусемпе куҫу пӑсӑлӗ, тет амӑшӗ.

Тӗрӗсне те тӗрӗс ҫав, ашшӗ ӑна вӑратрӗ, 
ант,ах Кавруҫ тепӗр йенне ҫаврӑнса выргрӗ 
те, ҫавӑнтах ӑшӑ ӑйӑхпа ҫывӑрса кайрӗ.

Ҫапах та пӗрре ашшӗ ӑна ирхине ирех вӑрат- 
каласа хӑйпе пӗрле хире, сухана илсе кайрӗ.

— Нно! на-а! — хӑрах тилкепинт,ен туртка- 
ласа пырат Кавруҫ савӑннипе! На-а! ут хытӑрах. 
Лаши суха туса ӗшеннӗ —  пит васкамаст. 
Пуҫне уснӑ та йе-е-рипен утса пырат.

- Уттар авантарах, хӑвала лашуна, ма 
итлемест-ха вӑл сана •— гекелесе пырат ашшӗ.

— Пушӑпа ҫап, ҫап пушӑпа!
Кавруҫ пӗрре хӑйсен лашине ҫапат, тепре 

пит,евре кӑкарнӑ Макар лашине ҫапкалат, 
ан^ах Кавруҫ ҫапни вӗсене нимӗн те мар, 
шӑна-пӑван ҫыртни т>ухлӗ те ҫук пулас, хӳрине 
ҫеҫ сулкаласа илеҫҫӗ.

Ашшӗ унтан тилкепине илт>ӗ те, лашисем 
ӑна сиссенех васкаса утма тытӑнт,ӗҫ.

Кавруҫ урапа ҫинт>е йӗри-тавра пӑхкаласа 
пырат. Темиҫе ҫухрӑм пулӗ хир тап-таса. Таҫтп 
инҫетри йапаласем курӑнса выртаҫҫӗ.

—  Атте мӗн вӑл а-а-в лере инҫетре т,ӑпар 
курӑнат? — тесе тӑсса кӑтартат Кавруҫ.

Кӗтӳ вӗт вӑл, ҫавна паллаймастни?
Ма вак вара, ӗнесем? — тӗлӗнет Кавруҫ.
Инҫетрен ҫапла курӑнат вӑл, айван, 

тет ӑна ашшӗ. — Ну ҫитрӗмӗр ана ҫине, — герӗ 
вӑл кун хыҫҫӑн. Тӑпру-у-у! стат!— туртса 
т>арТ)ӗ вӑл лашине.

'Гахшӗ вӑхӑтра урапаран тӑварнӑ лашасене,

тахшӗ вӑхӑтра плукӑ кӳлнӗ ашшӗ —  Кавруҫ 
сисмен те. Ана ҫинт,ен пӗр икӗ хут кӑна йешӗл 
ҫул ҫине т,упса кайса кил^ӗ. Лашасем хатӗр.

— Ну айта!— терӗ ашшӗ тилкепине аллине 
нлсе. Те лашана каларӗ, те Кавруҫа. Лашасем 
хӑйсен майӗпе хускалт,ӗҫ.

Кавруҫ хура, нӳрлӗ тӑпра ашса плук аврин- 
т,ен тытса пырат. Вӑл урине йарса пуссанах 
ллук каснӑ ҫӗр пайӑрки уи ури ҫине килсе 
пусат. Малтан ханӑхит,т,ен пӗр-иккӗ ӳкрӗ те, 
кайран хӑнӑхрӗ, плукран кайарах йулса, сых- 
ланса пыма вӗрент,ӗ. Ун хыҫҫӑн. прусна тӑрӑх 
пӗр вӗҫсе, пӗр тӑрса хура кураксем пыраҫҫӗ 
ант,ах Кавруҫ хал^иту^ен курман вӗсене, 
пӗлмест, ҫавӑнпа ашшӗн^ен ыйтат. Ҫерҫийе 
пӗлет вӑл, шӑнкӑргук тҫӗкеҫе, туанана тата ытти- 
сене те пӗлет, кӑсене курман халуту^ен.

— Мӗн шыраҫҫӗ вӗсем атте? — ыйтат аш- 
шӗнт,ен пӳрнипе тӑсса кӑтартса.

—  Е-е!  хура кураксеми? Хурт-кӑпшанкӑ 
шыраҫҫӗ вӗсем — тет ашшӗ. — Плук хуртсене 
ҫавӑрса кӑларат те, вӗсем суйласа пыраҫҫӗ.

- Ай-йай пысӑк, атте, пирӗн автанран та 
пысӑкрах — калаҫкаса пырат Кавруҫ.

—  Ех, ҫамрӑк ҫавха, ҫамрӑк, нимӗн те пӗл- 
местӗнха Кавруҫ.



Ашшӗ плукне таеатма лашасене т,арсан, 
Кавруҫ ахаЛ) тӑрит,т,ен ҫав хура-кураксене 
хӑвалама тытӑнат.

— Кӑшш-кша-а, к ӑ ш — ывӑтса перет вӑл 
вӗсене тӑпра муклашкипе. Ант,ах лешсем 
питех хӑрамаҫҫӗ, пӑртак вӗҫен пек тӑваҫҫӗ 
те, татах пырса лараҫҫӗ.

Ывӑнит,т,ен ҫӳрерӗ Кавруҫ плук хыҫҫӑн.
Кӑнтӑрла ҫитерехпе ывӑнса ҫитрӗ, сахӑрпа 

ҫӑкӑр ҫикелерӗ те сӑкманне айне сарса выртса 
ҫывӑрТ)ӗ. Нумай ҫывӑрни, сахал ҫывӑрни ӗнтӗ, 
астумаст, пиг хытӑ ҫывӑрнӑ.

— - Ей, киле кайма вӑхӑт ҫитрӗ! Тӑр т,асрах 
Кавруҫ! — илтет вӑл сасӑ.

Сиксе тӑт,ӗ, пӑхкалат. Шӑлне ҫыртсан 
тусан, хӑйӑр ҫӑтӑртатат — ҫывӑрнӑ вӑхӑтра 
ҫилпе кӗнӗ, куҫне те йӑмӑхтарат. Ашшӗ 
лаша кӳлсе хунӑ, Кавруҫ урапа ҫине улӑхса 
ларт,ӗ.

— Ну куртӑни суха тунине?
— Куртӑм.
—- Ыран тата килетни?
— Килеп.

Нноо!, айта уттара пар!!! — хускатса йат,ӗ 
лашасене ашшӗ. Килелле май пит васкаҫҫӗ 
лашасем. Кавруҫ урапа ҫинт,е ӑҫта аванне

шухӑшласа пырат. Т)ӑнах та вара, таҫта аван- 
тарах, те йалта, те хирте? Иалта — ат,асемпе 
вы.т,асси йулат, хирте те аван. Пӗлмест Кавруҫ 
ӑҫта аванне. „Ҫумука та илсе кайас хире, 
вӑт вылушӑр вара унпалла“ — шухӑшлат вӑл. 
Урапа ҫин^е силленсе пырса, татах ӑйхӑ пусрӗ 
Йала ҫитерехпе Кавруҫ ҫывӑрса кӑйнӑ...

— Ну сухаҫӑ, кӗр т,асрах апат ҫиме! — вӑра- 
тат ӑна амӑшӗ — тӑр. Тӑпра ҫирӗним мӗн 
есӗ? — кулкалат вӑл, Кавруҫа урапа ҫинт,ен 
антарса, — ҫӑварӗ хуп-хура.

— Хирте ҫапла вӑл, тусан пусат унта —  
тавӑрса калат уншӑн ашшӗ.

Килне кӗмесӗрех т,упрӗ Кавруҫ шывакӗме— 
шӑрӑх т,ӑтма ҫук. Ат,асем пурте ҫырма хӗр- 
ринт,е, шавлаҫҫӗ, шывра т,апӑлтатаҫҫӗ. Кавруҫ 
„сухана кайни ҫинт^ен" каласа мухтанат,

— Мана атте сухана илсе кайрӗ!
— Ун пек епӗ те кайнӑҫке—тавӑрса калат 

Митта. Шыва кӗрсе тухсанах апат ҫиме ^упрӗ 
Кавруҫ, — хырӑмӗ выҫнӑ.

II

Вӑхӑт иртет вӑл ҫаплах. Тыр вырас вӑхӑт 
та ҫитрӗ. Кавруҫа кашни кунах хире илсе 
ҫчфеҫҫӗ—Вирука астӑвакан ҫук, амӑшӗн тырӑ

вырмалла. Хал, тем пек киле йулӗт^ӗ Кавруҫ, 
ант,ах хӑвармаҫҫӗ. Вирукӗ те темме йӗрет, 
пӗр хускалсан т^арма ҫук.

Ашшӗ апла пулакан март,Т)ӗ, темме салхул- 
лант,ӗ, хуйхӑрма пуҫларӗ. Амӑшӗ те пуҫне 
Т)Икнӗ, пит салхуллӑ.

— Тырӑ пит нат,ар—тесе лаш хуйхӑрат 
ашшӗ. Пӗлтӗр те нат>ар пулт^ӗ, кӑҫал нимех 
те ҫук, анинт>е пӗр урапа та пухӑнас ҫук.

— Хӗл каҫса пулмаст кӑҫал — тет амӑшӗ— 
ӗлӗкхи хатӗр ҫук. Выҫӑ вилетпӗр пул,.

Кавруҫ ӑна-кӑна пӗлмест, тепле пулсан аван 
вара тырӑ? Пӗтӗм хир тырӑ, ашшӗ ҫапах та 
^ук, тет.

Ҫӳлте, таҫта пӗлӗт ҫинт,е тӗрлӗ вӗҫен ка- 
йӑксем йурлаҫҫӗ.

—  Тӑр-тӑр тӑри-и! Тӑр-тӑри-и пӗр т,арӑн- 
масӑр савӑнаҫҫё тӑрисем. Вӗсем те Кавруҫ 
пекех, тырӑ нат,ар пулнине мӗнне пӗлмеҫҫӗ — 
вӗсемшӗн пур, ҫиме ҫитет. Хирти тӑмана ҫу- 
натне тем пысӑкӑш сарса йарӑнса вӗҫсе ҫӳрет. 
Кавруҫ ӑна аллине куҫхарши ҫине хурса пӑ- 
:хат — хӗвел ҫути пӑхма памаст, куҫа йӑмӑх- 
тарса кансӗрлет.

Темшӗн ӗсӗклесе йӗрсе ларат Вирукӗ. Кав- 
руҫ тӗрлӗ майпа йӑпатат ӑна, — ҫук ^арӑнмаст.

Апат ҫиме лар^ӗҫ. Унта та ҫав сӑмах — тырӑ 
натэарри -ҫӗрене ҫунтарат.

—  Ҫуртӑри тырри те йӗркеллӗ мар исмас- 
син — тесе хускатса йарат ашшӗ — унта та 
мӑйан ҫеҫ шӑтса тулнӑ.

— Т)ӑнах та ҫав, кӑҫалхи тыррӑн ӗрет>ӗ ҫук— 
пит нат,ар. Пӗлтӗр сӗлли аван пулнӑтуҫӗ, кӑҫал 
вӑл та нат,ар. Сӗлӗ пулсан кӗселпе пурӑнма 
пулат.

Каҫ киле тавӑрӑнсан та ҫав хуйхӑ. Ҫиме 
пурха, Кавруҫ ҫӑмха пек сиккелесе кӑна ҫӳрет: 
Кӗркунне тырӑсене пуҫтарсан шкула ҫӳреме 
пуҫларӗ.

—- Кам ат^и есӗ? — тесе ыйтат унтан ут,итлӗ, 
шатраллӑ, сарӑ, уҫҫӑн калаҫаканскер.

—  Атте ат,и — тавӑрса калат Кавруҫ. У^итлӗ 
ахӑлтатса кулса йат,ӗ.

—  Аҫу мӗн йатлӑ вара санӑн?
— Петӗр йатлӑ.
—  Вӑт ҫапла, маттур. Каврил Петров тейӗ- 

пӗр сана. Мана Влатимӗр Миххалтут^ӑ теҫҫӗ.
—  Ма вӑхӑтра килмерӗн?, сана вазди  лайӑх 

туска та йулмарӗ вӑн — тет вӑл ӑна тускапа 
крихвӗл) парса.

Туски Т)ӑнах та икӗ тӗлтен ҫурӑлса кайнӑ.
—  Ме тата линейккӑ сана — тет вӑл йӑваш

сасӑпа,— тӑрӑшса аван вӗренсен ҫӗнӗ туска 
парӑп.

Кавруҫ куншӑн та хавас. Килне вӗҫен кайӑк 
пек вӗҫсе ҫитрӗ. Ашшӗ килте ҫук, амӑшӗ 
ҫӗвӗ ҫӗлесе ларат. Шкулта мӗн курнине, мӗн 
калаҫнине амӑшне каласа кӑтартрӗ.

Хӗл те ҫитрӗ, ҫиме пӗтсе килет. Тырӑ илме 
ӗнине сутрӗҫ, йӳнӗ хакпах парса йа^ӗҫ;— 
сутакан нумай та, илекен ҫук.

Кавруҫ ӑна илтсен виҫ кун йӗт,ӗ, нимпе 
Ъ а Р м а иҪ у к .

—  Аҫта хутӑр ӗнене, тавайӑр илсе килӗр 
снене!— тесе тархаслат вӑл ашшӗне.

— Ҫиме кӗскелт^ӗ, тырӑ илме сутрӑмӑр 
ат^ам — йӑпатса калат ашшӗ.

Шкул инҫе мар, Кавруҫа ҫӳреме аван. 
Вӗренме те—ут,итлӗ калат,— тӑрӑшса вӗренет 
тет.

Пӗрре шкултан таврӑнсан ашшӗпе-амӑшӗ 
йӗрсе ларнине курах кайат. Вӗсене курсан 
Кавруҫ та ӗсӗклесех йӗме тытӑнт,ӗ.

—  Ес ма йӗрен тата?
—  Хӑвӑр ма йӗретӗр?
—  Есӗ йӗнӗ ^ух та култарса йарӑн ывӑлӑм— 

тесе пуҫне шӑлат амӑшӗ. — Ан йӗр куҫу 
пӑсӑлӗ.

Ҫуркунне те ҫитрӗ, ҫырмара шыв кӗрлесе 
йухат, пӑр хускалнӑ, халӑх кашни ҫулах пӑр 
кайнӑ вӑхӑтра курма т,упакант,т>ӗ. Кӑҫал саст,ӗв 
ҫук. Ҫынсем т^ирле пуҫларӗҫ, кашни пӳртре 
пекех т,ирлӗ ҫын ахлатса выртат. „Тиф“ т,ирё 
теҫҫӗ.

Кавруҫ ашшӗ ҫит,ӗ пӑт ырашла лашине те 
сутса йат,ӗ. Ҫӑнӑх ҫине мӑйан вӑрри хушма 
пуҫларӗҫ — ҫинӗ т,ух „ҫӑтӑр-ҫӑтӑр" тӑват. Тӗсӗ 
те хупхура — тӑира пек.

Йалта ҫынсем вилкелени те палӑра иуҫларӗ, 
пӗр ҫын, ик ҫын вилет, хӑш кун пиллӗк-ултта 
та ҫитет.

— Тпф, тиф пӗгерет халӑха,
Пӗр кунӗ Кавруҫ амӑшӗ те пуҫ ыратат 

теме пуҫларӗ. Тепӗр кунне тӑрайми пулт,ӗ, 
вырӑнпах выртат.

— Сутмалла мартур,ӗ ӗнене, васкасасутрӑмӑр. 
сӗтпе тӑрантса пурӑннӑ пулӗт,ъӗ, ах. ах,— 
ахлатса выртат Петӗр арӑмӗ.

— Нуша суттарт,ӗ. нуша, ху та сут терӗн. т,а- 
рӑнса тӑмаллат,Т)ӗ иккен тесе кул^анат Петӗр.

Кавруҫ та ӑнланма пуҫларӗ, вӑл та пурнӑҫ 
нат,арланнине сисет. Шкула ҫӳрет ҫапах та, ан- 
т,ах шкула вӗренме ҫӳрекенсем те сахаллант,ӗҫ.

Кавруҫ 2



Вап,ук вйлнӗ теҫҫӗ. Йулашки вӑхӑтра „ҫав 
вилнӗ“ текен хӑрушӑ сӑмах т,ас-т,ас илтӗнме 
пуҫларӗ. Кавруҫ та вар ыратнипе аптӑрама 
пуҫларӗ. Тӑватӑ кун шкула кайаймарӗ. Амӑ- 
шӗ нат,арланнӑҫемӗн нат,арланат— калаҫайми 
пулт,ӗ.

— Анне тӑр, ма йалан выртан — тет вара, 
Кавруҫ шкултан гаврӑнсан амӑшне — тӑр анне!

Туирлӗ вӑл, тӑраймаст, кай тух урама! 
выл,а...— тет ашшӗ ӑна.

Ҫук, Кавруҫӑн ӗлӗкхи пек выл^аса ҫӳрес 
килмест, пӗртте кӑмӑл каймаст.

Ах, ах, Петӗр, шыв пар, шыв ӗҫес килет 
тесе йӑнӑшат Кавруҫ амӑшӗ. Пӗрмай шыв 
ӗҫет, нпмӗн те ҫимест, ӗҫет ант,ах.

Мӗн пулт,ӗ сана анне? — ҫыпӑҫат т,ас-т,а- 
сах Кавруҫ. Ма пӗрте ҫиместӗн?

— Тиф теҫҫӗ... ывӑлӑм, тиф т,ирӗ лекрӗ 
ылттӑнӑм, темӗн тфрлӗймӗп, апат,ӗ те... мӑйан 
ҫеҫ, ах йӑнӑшат амӑшӗ. Аллисене тытма 
ҫук вӗри, шӑмми ҫеҫ йулнӑ, паллама та ҫук 
амӑшне...

Пӗр ирхине ӑйӑхран вӑрансан Кавруҫ аш- 
шӗ йӗрсе ларнине курат. Вӑл тӑнине курсан 
куҫӗсене шӑлкаларӗ те т,арӑнт,ӗ йӗме.

Тепӗр кунне амӑшне ҫӗнӗ йешт,ӗк ӑшне

т^иксе таҫта илсе кайрӗҫ, „тупӑк“ теҫҫӗ ҫав 
йеш^ӗке.

Ҫаплах килеймерӗ амӑшӗ — ҫухалт,ё.
— ВилТ)ӗ -теҫҫӗ. ^ирӗнт^ен т,ӗрлеймерӗ. 

Ун хыҫҫӑн Вирук Т)Ирлерӗ, вӑл вара ерне 
хушшинт,е вилсе кайрӗ.

— Ну Кавруҫ ат,ам, пурнӑҫ пит нат,ара 
йулт,ӗ — ҫиме пӗтрӗ, мӑйан та ҫук. терӗ пӗр- 
ре Кавруҫа ашшӗ. Аннӳ те вилт,ӗ, Вирук та 
вил^ӗ. Епӗр иксӗмёр ҫеҫ тӑрса йултӑмӑр. 
Пире те т^ерет ҫитег пу;ь,, килте вилит,т,ен 
ҫул ҫинт^е вилер... айта тухса утӑпӑр ӑҫталла 
та пулин — терӗ вӑл Кавруҫа ыталаса. Тум- 
тирӗсене суткаласа пӗр кунӗ ирех иккӗн 
тухса утрӗҫ. Ҫуртне хупса, хӑмапа ҫапса 
хӑварт,ӗҫ.

III
Канаш стантсинт,е иӗр пысӑк, тӑватӑ урапал- 

лӑскер кӑшкӑрса тӗтӗм кӑларса ҫӳрет. „Правус“ 
теҫҫӗ хӑйне. Пӗрре кӑна та мар. Акӑ нӗри 
таврана йантратса Канаш стантсине пырса 
т,арӑнт,ӗ, хыҫне темт,ул пӳрт пек те мар, 
тӑваткӑл, ултӑ урапалӑ йапаласем ҫаклатса 
йанӑ, ҫавсене таҫтан сӗтӗрсе килт,ӗ.

— Ту-ту-у-ту-у!!! кӑшкӑртат пӗтӗм таврана 
йантратса Ту-ту-у!!!

Кавруҫ хӑранипе хӑлхине аллипе хуплат. 
„Пуйӑс килт,ӗ“ теҫҫӗ. Ашшӗ Кавруҫа пӗр 
алӑк уҫса кӗртсе йат>ӗ. Вакун тулли а^а, — 
т^ӑваш ат^исем. Вӗсен хушшинт,е майралла 
тумланнӑ хӗрарӑм ҫемҫен, калаҫса ҫӳрет. 
Магренӑ Ваҫҫилйӗвнӑ тесе т^ӗнеҫҫӗ а^асем.

—  Акӑ манне те илсе кайӑр, ҫиме ҫук, ату* 
шел, хам вилсен те хуйхӑрмастӑп, а^ана ҫӑ- 
ласт,ӗ —  тет Кавруҫ ашшӗ ҫав майралла тум- 
ланнӑ т^ӑваш хӗрне — Кавруҫ йатлӑ, ман йат 
Петӗр, Каврил П етров—-сакӑрҫулта, Раштав- 
ра тӑххӑр тултарат - терӗ те Кавруҫа ыталаса 
йӗпе питне сӗртӗнтерсе хытӑ т,уптурӗ.

— Ну еп нат,т,ас... лавккана ҫӑкӑр илме 
кайап ,— терӗ вӑл Кавруҫа та, ^упса тухрӗ 
вакунтан. Кайран „килсе ӗлкӗреймерӗ“, пуйӑс 
текенни хытӑ кӑшкӑртса хускалса кайрӗ.

Йӗрсен йӗрсен Кавруҫ т,арӑнт)ӗ йӗме. Матре- 
нӑ Ваҫҫилйӗвнӑ ӳкӗтлет, йӑпатса ҫӑкӑр касса 
пат)ӗ. „Аҫу пире хӑваласа ҫитет вӑл“ тет 
Кавруҫа вырӑн тупса парса. Вакунта ат,асем 
хӗвӗшеҫҫӗ, Матренӑ Ваҫҫилйӗвнӑ вӗсене ҫиме 
парса, тирпейлесе ҫӳрет.

Пуйӑс кӗмсӗртегет ант,ах. Пырсан пырсан 
ту-ту-у!!! тесе кӑшкӑртса йарат те канма т,арӑ- 
нат. Стантсӑран вӗретнӗ шыв илсе кӗреҫҫӗ.



Пуйӑс. татах кӑшкӑртса йарат те, хускалса 
кайат. Ҫын пек ӑслӑ вӑл, шыв илме т,арат, 
шыв илсе килсенех хускалса кайат. Кавруҫ 
тӗлӗннӗ ҫавӑнтан.

Иепле туртат вӑл ҫавӑн'5ул ҫынна? тесе 
ыйтаҫҫӗ ат,асем Матренӑ Ваҫҫилйӗвнӑран— 
ут,т,итӗлнитсӑ ӑнлантарса каласа парат. Кавруҫ 
га тӗлӗнсе итлесе ларат.

— Пӑспа тургат • вӑл, вырӑсла ӑна „пар“ 
теҫҫӗ, пысӑк хуласент,е савӑтсем те, хапрӑксем 
те ҫавӑн пек „парпа“ ӗҫлеҫҫӗ. Машшина ӗҫ- 
леттерет. Акӑ епӗр Мускава ҫитсен, курӑр-ха 
унга, кӑтартма хамах илсе кайӑп—тет вӑл 
вӗсене хирӗҫ.

Анланаканӗ ӑнланат, ӑнланманнисем ӑнла- 
наймаҫҫӗ. Курмасӑр ӑҫтан сасартӑках ӑнласа 
илӗн?

Т)ӳрет,ерен иӑхсан в.ӑрӑм йупасем (телекрам 
йупи теҫҫӗ) тата уйрӑмӑн ларакан ҫуртсем 
„вӗлт“ туса ҫеҫ иртсе йулаҫҫӗ.

IV

Икӗ ҫул ҫурӑ пурӑнТ)ӗ Кавруҫ Мускав ху- 
линт,е. Вакунта пынисене' пурне те пӗр ҫурта, 
(ат,а ҫуртне) вырнаҫтарт,ӗҫ. Шапшурӑ, ҫӳллӗ 
ҫурт. Пӗренисем курӑнмаҫҫӗ, шалтан та шурӑ,

йапйака. Кӑраҫҫин ҫути ҫук ун га. „Лектритсӑ“ 
теҫҫӗ. Пӗр тӳме пеккине пӑрсанах пӳрт ҫап- 
ҫутӑ ҫутӑлат. Таса, ҫемҫе вырӑнҫине выргараҫ- 
ҫӗ. Апатне те пит аванне иараҫҫӗ. Кавруҫ, 
ун пек тутлӑ апат нихҫан та ҫисе курман. 
^ирлисем те сывалма пуҫларӗҫ, пӗри ҫеҫ 
сывалаймарӗ, — вилт,ӗ. Кавруҫ та самӑрт,ӗ, 
вулама, ҫырма, шутлама вӗренеҫҫӗ, шкулти 
пекех, ант,ах шкултинт,ен ‘авантарах. Матренӑ 
Ваҫҫилйӗвнӑран пуҫне тата иккӗн вӗрентеҫҫӗ, 
пӗр хӗр, тепӗри арҫын, йалти Влатимӗр Мих- 
халт,т>ӑ майлӑ тумланнӑскер, ӑна ат,асем „та^ӑ 
Мишшӑ“ тесе т,ӗнеҫҫӗ, — т,ӑвашвӑл хӑй, ^ӑваш- 
ла та вӗрентет, Матреиӑ Ваҫҫилйӗвнӑ пекех 
йуратат ат,асене.

Ат,асем хӑйсемте пит йуратаҫҫӗ. Ҫӗнӗ пурнӑ- 
ҫа Кавруҫ та т,ас хӑнӑхрӗ. Ашшӗне аса илсен 
йӗрсе илет те, ант,ах нимӗн гумата ҫук. „Хӑва- 
ласа ҫитеймерӗ“ ҫитнӗ пулсан унпа пӗрле тата 
авантарах пулнӑ пулӗт,т,ӗ пурӑнма. „Ҫиме ҫук“ 
тесе хашлатат,т,ӗ, кунта ҫиме пур. Е-ех, курас 
килет ҫке хӑш т,ух ашшӗне!

Кунта унӑн ҫӗнӗ йулташсем пур: Кол,ӑпа 
Ваҫҫӑ. Вакун ҫинт,ех туслашрӗ вӗсемпеле. Хал, 
ӗнтӗ пӗрмай пӗрле ҫӳреҫҫӗ, иккӗшӗ те йӑваш, 
Кол,и тата ытларах хитре. Каҫ ҫывӑрма выртсан

та нумайт,т,ен шӑппӑн, пӑшӑлтатса калаҫса 
выртаҫҫӗ.

Вунӑ ҫул курса ҫӳресен те, курса иӗтерес 
ҫук, Мускав хулинт,и йапаласене, темӗн те 
нӗр пур унта. Ҫуртсем те йалти пӳртсем пек 
мар, улӑмпа витни мар, хӑма витнисене те 
курма ҫук унга, пурне те тимӗр витнӗ, ҫав 
гери ҫӳллӗ, пӑхсан пуҫ ҫин^ен ҫӗлӗк ӳкет, 
темиҫе хутлӑ, йӗри тавра шав ^ӳре^е. Пурне 
те пекех т^ултан тунӑ.

Пӗрре вӗсене трамвай текен йапалапа таҫта 
илсе кайрӗҫ. Трамвай вӑл пӑравус майлах, 
хӑй тӗллӗн кусакан йапала, ант,ах вӑл електрит- 
сӑпа ҫавӑрнат. Пит хытӑ „вӗҫет“, пӑравусран 
кӑшт кӑна йерипентерех. Вӑт ҫавӑнпа лартса 
кайрӗҫ ат,асене. Кавруҫ каллӗ-маллӗ ҫеҫ пахса 
пырат. Алӑпа тытса пымасан, тӑма та, ларма та 
ҫук. Вӑт Мускав хули те вара! Йепле т>аплӑ 
хула иккен вӑл.

Ҫитсе т,арӑнт,ӗҫ вӗсем те, пӗр сата илсе кӗ- 
т>ӗҫ вӗсене. Унта кӗрсен Кавруҫӑн куҫ-пуҫ 
пӗтӗмпех алт,ӑраса кайрӗ. Мӗн кӑна ҫук вӑл сат- 
ра? Пӗтӗм тӗнт,ери тискер кайӑксене, вӗҫен 
кайӑксене пухнӑ пу^ унта? „Соолокит,т,ӗски 
сат“ теҫҫӗ вырӑсла. Арӑсланӗ унта, упи, каш- 
кӑрӗ, тилӗсем, тикӑрсем... шутласа та кӑларас

ҫук. Хӑш-пӗрин кӗлеткисене кӗнеке ҫинт,е 
курнӑт,Т)ӗ, кунта вӗсем тҫӗрӗ, утса ҫӳреҫҫӗ. 
Усаллисенетимӗр решетке ӑшнехупнӑ. Уписем 
ниҫга кӗреймесӗр ҫӳреҫҫӗ, каллӗ-маллӗ утка- 
лаҫҫӗ, хӑшӗ-пӗри лӑпкӑ выртаҫҫӗ. Кунӗпе пӑхсан 
та пурне те курса тухас ҫук. Вӗҫен кайӑксем 
тата? Темле тӗслисем те пур. Хӑшӗ йурлаҫҫӗ, 
хӑшӗ кӑшкӑраҫҫӗ, хӑшё хитре, хӑшӗ тӗссёр, 
сӑмси кукӑр. Темӗн те пӗр пур ӗнтӗ, темӗн 
те пӗр! Упӑтесем тата? (хӑш тӗлте вӗсене май- 
мӑл теҫҫӗ). Крешетке ӑшӗнт,е темён те пӗр 
хӑтланаҫҫӗ, пур йапалана та. ҫын пек, аллипе 
тьггса ҫийеҫҫӗ. Пит-куҫӗсем те ҫынӑннӗ 
майлӑрах.

Кайран ат,а ҫуртне таврӑнсан та нумайту^ен 
пӗр-пӗринпе калаҫрӗҫ. Хӑш-пӗрин ҫинт,ен Мат- 
ренӑ Ваҫҫийлӗвнӑ сатрах каласа ӑнлантарса 
гштӳи

Ашшёне аса илсен вара: „Ех, атте курсан 
мӗн калӗт^ӗ-ши '1 тесе кул^анат Кавруҫ. Ну 
киле таврӑнсан ӑна каласа кӑтартат ӗнтӗ, 
нтлесе кӑналар!!! Сатра курнисенете, хапрӑкра 
мӗн курнисене те пӗтӗмпех каласа иарӗКавруҫ!

'^ӑнахах та йулашки вӑхӑтра киле йарасси 
ҫинт,ен калаҫма пуҫларӗҫ. Кам таврӑнас текен- 
сене уйрӑм ҫиискӑ турӗҫ.



—. Епё те таврӑнап киле, аттене курас 
килет, терӗ Кавруҫ киле йарас хыпара илт- 
сенех. — Кайап епӗ те!

Киле асатмаллисене, малтан вӗр-ҫӗнӗрен 
тумтир па^ӗҫ, пал}та, поттинккӑ, ҫӗлӗк т. ыт 
те. Ҫул ҫине апат ҫимӗҫ, темӗн те пӗр хатӗр- 
лерӗҫ.

V
Канаш стантсине ҫитсен ҫав кунах лашапа 

киле ӑсатрӗҫ. Кӳршӗ нал ҫынни тырӑпа пынӑ, 
ҫавӑн лаши ҫине лартса йа^ӗҫ. Ҫынни те пит ырӑ 
ҫын тата, ҫултӑрӑх калаҫтарса килт,ӗ Кавруҫа.

—  Хм... ҫапла еппин, тӗлӗнмелле — тесе 
пуҫне пӑркаласа ҫеҫ пырат вӑл Кавруҫ кала- 
нине итлесе.

— Вӑт Мускав те, ахалех Мускав — пуҫ 
хула тесе каламан ҫав. Но-о! т,уп хытӑрах, 
Кавруҫ ашшӗне курасшӑн! — Кӑшкӑрса йарат 
тилкепине турткаласа.

—  Ну ӑшӑт мана, пӗр савӑт лартан пул^? 
Ат,уна илсе килтӗм, кур-ха Кавруҫна, куҫлӑх- 
сӑр паллайатни? — Терӗ вал пӳрте кӗрсенех.

Кавруҫа курсан ашшӗ — тӗлӗнсе хытса 
кайрӗ.

— Ат,ам Кавруҫ ес мари? йепле ҫитрӗн ылг- 
тӑнӑм, тесе ыталаса ууптурӗ — епӗ сана вилнӗ

25 —



2(7

пу/|э тесе, шыраттарма хут йатӑм, ес хӑййх 
килсе ҫитрӑи —  тесе типшӗм пит,б тйрйх 
йухйкаи иӗрн куҫҫулне щЙлкалаТ,

— Мускав вӗлерети сана, Муекав йёлер- 
мест вӑл, вӑт кур а^ӑна, калаҫса пӑхха, тӑкаТ 
кӑна вырӑсла, т,ӑващла калаҫма та, тӑван 
т,ӗлхене те манман — тесе икӗ аллине пилӗкрен 
тытса пӑхса тӑрат, Кавруҫа лартса килнӗ ҫын.

Кавруҫ та т>ӑтаймарӗ, савӑннипе ӗсӗклесе 
йӗрсе йат-,ӗ. Кайран Мускава йепле ҫитни 
ҫинтэсн, унта йепле пурӑнни ҫинт,ен тата мӗн- 
мӗн курни ҫинт,ен пӗр кун кунӗпе каласа 
пат,ӗ. Канашран йепле ҫитнине те каласа кӑ- 
тартрӗ. Ашшӗ: „Йурат, аван, пит аван“ теее 
пуҫне сулкаласа ларат. Йурат, Совет влаҫӗ 
прахмаст вӑл, йна епӗ ӗмӗр манас ҫук, — тет 
вӑл савӑннипе.

,— Ес ма пымарӑн, ӑҫта аташса йултӑн? 
тесе ыйтат тата йулашкинт,ен Кавруҫ ӗлӗк- 
хине аса илсе. — Епӗ. кӗтрӗм-кӗтрём сана, 
кӗтсе илеймерӗм. Нат,т,ас килеп терӗн ҫке? 
Йӗрсе пӗтрӗм — тет Кавруҫ пуҫне лӑш Тэиксе.

— Епӗ санран та ытла йӗтӗм пул, ат,ам, 
йӗрсе супрӑм, антэах мана пыма май пулмарӗ 
ҫав, кайран ӗҫ тупрйм. Киле таврӑнсанах 
куккурус кӗрпи пама пуҫларӗҫ. Ну йурӗ

ҫӑлӑиса йултӑмӑр, тавта пуҫ Совета -Терӗ айл 
тепӗр хут—выҫй вӗлермерӗ, Ҫённе т у х и ^ р н  
пурӑншларӑм.,. Кёҫал тырй ааан пул^ё, ҫит- 
мелле, Аннӳпе Вирук пит шелз- Вйхӑтсӑр аил- 
се кайрӗҫ, ан$ах нимӗн те тума ҫук, вал 
пиртен килмест ҫнтӗ, усал ^ир пулт,ӗ..(

Кавруҫ тумне катартат, кут,т,енеҫ те хӑвар- 
нӑ ашшӗ вал,л,и, пӗр татӑк кулат,ӑ йулнӑ.

— Кун пек тумтир, есӗ нихҫан та тӑхӑнас 
ҫукт,ӗ, килте пулсан, пушмакӗ вӗр-ҫӗнӗ вӗт 
— тыткаласа пӑхат ун пушмакне ашшӗ.

Кайран Кавруҫ йалти шкулта йулашки 
икӗ ҫулне ҫӳрерӗ те, пӗтерсе тухрӗ. Шкулга 
вӗреннӗ т,ухах, Мускаври пек, пионер отре- 
Т,ӗ пухрӗ, унта пит гӑршса ӗҫлерӗ. Хал, хӑй 
вошаттӑй, комсомола кӗнӗ. Ҫапла йӗркеллӗ 
ӗҫлесе ашшӗне савӑнтарат. Тепӗр ҫул Шутгаш- 
кара рапфака вӗренме кайасшӑн.

—  Нумай вӗренни усӑллӑ, кирек хӑҫан та 
кирлӗ пулат вӑл тет Кавруҫ. — Пурин те 
вӗреттме тӑрӑшмалла!

